Intervencion arqueoldxica no Mosteiro de
Samos (Lugo): resultados preliminares

LOIS LADRA’

Sumario
Apreséntanse os resultados preliminaresCdatrol Arqueoléxico das obras de adecuacion de locais
para salas de exposicién na planta baixa do Mosteiro de San Xiao de Samos (Samos| Lugo)
Durante a referida actuacion, foron descubertas numerosas estruturas e materiais asociados, relativos
a historia deste cenobio beneditino.

Abstract:
In this paper, we present the results of an archaeological project developed in the monastery of
Samos (Galice). The structures and materials discovered tell us about the ancient and recent history
of the monasterythrowing new light upon the monks who lived there in the three latest centuries.

A memoria de Antonio Alvarez,
con quen tiven o pracer de colaborar nas escavaciéns
realizadas no Castro de Baran (1992-1993),
no Casto de War (1993) e no Castr da Trre de Soledo (1993).

CONTEXTO XEOGRAFICOADMINISTRATIVO E FATRIMONIAL.

O municipio de Samopertencea comarca lucense de Sarria, implantada nos
contrafortes das Serras Orientais e dotada dun relevo moi accidentado. Linda ao Norte
cos concellos de Triacastela e Lancara, ao Leste con Pedrafita do Cebreiro e O Courel, ao
Sul co Incio e ao Oeste con Sarria. O termo municipal poste unha extension de 135,9 km.2
e a sua poboacion distribliese por un total de vintecatro freguesias.

A localizacién cartografica do Mosteiro de Samos responde as coordenadas UTM X
637.300 & 4.732.800As suas coordenadas xeograficas son Latitude Norte £2¥44nxitude
Oeste 7°1P2". A altitude sobre o nivel do mar é aproximadamente de 550 metros.

Baixo un ponto de vista patrimonial, convén lembrar que a normativa urbanistica
actualmente vixente para o nucleo poboacional samonense foi aprobada oficialmente pola
corporacion municipal en sesién do 29 de Setembro de 1995 coa denominacion de
Delimitacién de Solo Urbano dail®¥ de SamosAsemade, nadlormas Subsidiarias
Provinciais de Lugo, o mosteiro de San Xiao figura inventariado cd&temento
Arquitectonico Singulgrgozando actualmente da consideracion categori8ledede
Interese Cultural derivada do feito de ter sido declarddonumento Nacionaho século
pasado (Decreto de 29/09/1944 publicado no BOE 19/10/1944). Por outra banda, o Decreto
62 de 24/02/1995 publicado no DOG 8/03/1995 establebeliraitacion do contorno da
abadia de Samo® cenohio samonense non aparecia recollido no InveAtgreoldxico
de Galiza da Direccién Xeral do Patrimonio Cultural (DXPC) até o momento en que a
presente intervencién foi desenvolvida, razén pola cal o signatario procedeu & solicitude
de inclusién no mesmo coa entrega da correspondente proposta de ficha de inventario.

* Lois Ladra é arquedlogo e antropéloghinula — Patrimonio Cultural e Arqueoloxia.
lunulapatrimonio@gmail.com

O mosteiro bieito de Samos constitiese como un espazo cenobitico senlleiro, vencellado
secularmente aos roteiros de peregrinacion xacobadvel arquitecténico, as
caracteristicas basicas deste conxunto son a sua monumentalidade, solidez, austeridade e
as vastas proporcions edilicias acadadas. Os estilos artisticos dominantes son o gético
tardio, o renacentista e o barroco. Os padroeiros deste mosteiro son San Xiao e Santa
Basilisa. De maneira moi esquematica, os principais momentos de construcion e reforma
deste conxunto monasterial poderianse resumir nas seguintes datas:

Por volta do século VI d.n.e. produciriase a fundacién cenobitica inicial. No ano 655, o
bispo lucense Ermefredo ordena a reconstrucion parcial do mosteiro. Coa invasién
musulmana da Peninsula Ibérica no 711 e durante os anos seguintes lévase a cabo o
saqueo e conseguinte abandono temporal do cenobio, que sera posteriormente reocupado
polos monxes. En datas plenomedievais reférmase o templo, adoptando as caracteristicas
xenéricas do estilo romanico. En 1533-34, Samos sofre un incendio deyastagosterior
reconstrucion da igrexa. En 1582 rematan as obras do Clgefittou das Nereidas. En
1689 encétanse as obras do Claustro Novo ou do Padre Feijoo. Entre 1734 e 1748 érguese
a nova igrexa, coa sua configuracion actéal.longo do século XIX prodicense
sucesivamente a Guerra da Independencia, a Desamortizaciéon e a Exclaustracién dos
monxes. En 1880 Iévanse a cabo labores de reconstrucion do cenobio e unha nova
ocupacion bieita.

En 1951 Samos sofre 0 maior incendio da sua histaitongo desa mesma década
realizanse numerosas obras de cara & recuperacion integral do mosteiro. En 1966 ren6vase
por completo o tellado. En 1971 fanse obras no armazo6n da vidreira da fachada da igrexa.
No ano 2003 Iévase a cabo a restauracion dos retdbulos.

En 2008 procedeuse arestauracion do tellado e da fachada da igrexa (LADRA, 2010a).
Finalmente, ao longo de boa parte do ano 2009 desenvolvéronse os traballos de adecuacion
de varias salas do claustro grande e do acceso &s mesmas para acoller futuros espazos de
musealizacion, que darian lugar a esta actuacién arqueoléxica.

Dacordo coa informacion recollida on-line p@écina \irtual do Catasto (https://
www.sedecatastro.gob.esi)gonxunto abacial samonense ocupa a parcela 02 do poligono
71.268 do termo municipal de Samos.

As principais unidades edilicias que integran o conxunto cenobitico samonense son:

o templo ou igrexa, o claustro pequeno («antigo», ou «das Nereidas»), o claustro grande
(«novo» ou «do Padre Feijoo») e a capela do Ciprés ou do Salvador (fig. 1).

Como consecuencia do feito de que as obras de adecuacion de espazos para salas de
exposicion na planta baixa do claustro grande irian afectar ao subsolo no que se presumia
a eventual existencia de vestixios materiais significativos, a DXPC emitiu unha resolucién
indicando a necesidade de proceder ao control arqueoldxico das mesmas. Neste contexto
foi apresentado a administracion competenRraxecto de Control Arqueoléxico das
obras de adecuacion de locais para salas de exposicion na planta baixa do Mosteiro de
San Xiao de Samos (Samos, Lugo)cal lle foi atribuido o cédigo de actuacién CD 102A
2009/055-0.

Este traballo pretende apresendgateito de resumo da memoria técnica final depositada
na DXPC, un pequeno contributo para a historia do cenobio samonense a traverso dos
restos materiais que entretanto foron documentados ao longo da referida intervencion
arqueoloxica.

Fig. 1. \ista xeral da Realbadia de Samos. Fotografia: Lois Ladra.

DESCRICION DOSRABALLOS ARQUEOLOXICOS

Consonte a memoria de execucion presentada pola direccion facultativa, as obras de
adecuacion de locais para salas de exposicion na planta baixa do Mosteiro de Samos irian
afectar a unha parte significativa de dlas das cruxias do denominado Claustro Grande, asi
como ao acceso desde o exterior do mosteiro as me&rmaaperficie de actuacion e o
Norte Arqueoldxico de referencia —diferente do Norte Magnético— pdédense apreciar na
planta xeral adxunta (fig. 2).

Nos espazos interiores do mosteiro, 0 rebaixe do solo inicialmente previsto pola
direccion facultativa afectaria aos depdsitos arqueolédxicos situados até unha cota maxima
xenérica de -0,45 m. en relacion co plano de circulacion do Claustro Novo. O principal
obxectivo deste rebaixe era o de proceder a sanear os forxados e instalar diversas
infraestruturas (canalizacions, esgotos, rede eléctrica...).

As obras de adecuacion do acceso ao mosteiro pola denominada Porta dos Carros
tifan como un dos seus principais obxectivos o rebaixe da cota do terreno até a soleira
orixinal da devandita porta, moi sobardada por diversos depdsitos de recheo aportados

Fig. 2. Plano do conxunto monastico, indicAndose a superficie de actuacion.

Fig. 3: Detalle da planta do conxunto monastico, indicandose as superficies intervencionadas.

durante as reformas efectuadas a comezos da segunda metade do século pasado. Isto implicaba,
a priori, a retirada de entullos até -0,70 m. por debaixo da rasante previa a estas obras.

Seguindo a nomenclatura usada pola direccion facultativa das obras, os espazos
afectados pola remocion de terras serian os seguintes: Exteriord@€$0 ao mosteiro
pola denominada «Porta dos Carros»), Entrada {fNira sala de recepcion e acollida
dos visitantes), Salas 1-2-3-5 (S1-S2-S3-S5: antigas dependencias de almacenaxe), Sala 4
(S4: antiga forxa do mosteiro), Sala 6 (S6: antiga carpintaria) e Sala 7 (S7: antiga frutaria e
licoraria) (fig. 3).

O principal obxectivo da intervencion centrouse na identificacion e caracterizacion
dos restos arqueolodxicos existentes no subsolo da zona afectada polas obras proxectadas.
Para iso propuxose unha lectura historica en clave arqueoldxica do rexistro do subsolo,
sempre na medida en que a dita intervencion o permitira.

O protocolo de actuacion arqueoldxica contemplou a realizacion dun rexistro textual
pormenorizado das principais unidades estratigraficas (UU. EE.) identificadas ao longo do
proceso de supervision, asi coma o levantamento planimétrico a diferentes escalas das
estruturas identificadas, todo elo complementado por un exhaustivo rexistro fotogréafico
das diferentes fases de traballo.

A decapaxe de sedimentos realizouse sempre megitraida controlada das diferentes
UU. EE. recofiecidas no decurso da remocion de terras até as cotas de obra inicialmente
previstas. Os diferentes espazos foron escavados de xeito individualizado e consecutivo:
salas 7, 6,5, 4, 3, 2, 1, entrada e extefiada unidade estratigrafica recofiecida no decurso
dos traballos foi identificada, caracterizada, descrita e interrelacionada deposicionalmente.

A hora de proceder a describir a orientacion das numerosas estruturas postas a
descuberto ao longo das obras, usouse como norte arqueol6xico o correspondente aos
planos facilitados pola direccion facultativa. Os valores altimétricos indicados no rexistro
grafico e textual das unidades estratigraficas identificadas tiveron como ponto de referencia
unha cota cero relativa, a partir da cal se expresaron os valores correspondentes & remocion.
Esta cota cero foi referida a un ponto fixo que se corresponde co nivel da rasante da soleira
de acceso principal desde o claustro novo as diferentes estancias nas que se
desenvolveron os traballos.

A metodoloxia proposta para o rexistro estratigrafico da intervencion foi a
correspondente ao denominagistema Harrisadaptado sempre as particularidades do
sitio e da secuencia identificada. Procurouse establecer a orixe de cada unidade estratigrafica
e a sua relacién coas demais imediatas a ela, agrupandoas por periodos que permitisen
efectuar unha lectura estratigrafica global do sitio, en clave arqueoldxica e histérica. Os
depdsitos removidos corresponden en todas as areas intervencionadas a paquetes
heteroxéneos de recheo, basicamente compostos por terra e cascallo, nos que se recolleron
materiais de diferente natureza, predominando claramente os de tipo c&amgaoxias
recuperadas en todos os casos apareceron en deposicion secundaria, formando parte de
grandes paquetes de rech@odescricion pormenorizada de todas as unidades
estratigraficas identificadas e dos materiais documentados foron expostas na
correspondente memoria técnica final (LADRA, 2010b).

Os diferentes pacotes de sedimentos identificados foron designados e descritos
individualmente como Unidade Estratigraficas Deposicionais (UU.EE.B®é&struturas
arquitecténicas identificadas foron designadas e descritas como Unidades Estratigraficas
Estruturais (UU.EE.EE.). Para cada unidade estratigrafica establecéronse as suas
correspondentes relaciéns coas demais UU. EE. inmediatas. Procedeuse en todos os casos
arealizacion de planimetrias de detalle a diferentes escalas.

Os materiais arqueol6xicos mébeis recollidos foron identificados, lavados, siglados,
inventariados e contextualizados deposicionalmeAtéotalidade dos mesmos
correspondeu a elementos en posicién secundaria, formando parte de diferentes niveis de
recheo de obra. Cada peza recuperada foi adscrita & sia Unidade Estratigrafica
Deposicional. Empregouse como sigla o0 acrénimo SAM-09-XXX (XXX =1, 2, 3...).

A equipa técnica estivo conformada por un arqueélogo-dirgrsente de maneira
permanente ao longo de todos os labores de remocién de terras, un técnico-arquedlogo e
un topoégrafo. Estes dous Ultimos profesionais procederon a realizar o levantamento
planimétrico das estruturas exhumadas.

Varias das estruturas detectadas localizabanse a cotas superiores as da obra, razén
pola cal algunhas tiveron que ser desmontadas parcialmente previo rexistro grafico e
planimétrico das mesmas, dacordo coa DXPC e coas indicacions dos servizos técnicos de
arqueoloxia e arquitectura da delegacién provincial lucense. Unha pequena serie de
elementos foron conservadossitu, a maioria deles de cara a sua musealizacion, por mor
da sua especial significacion patrimonial.

Co proposito de evitar un texto arido e farragoso, neste artigo optamos por apresentar
apenas as estruturas e 0s materiais mais significativos de entre todos os que foron
identificados, remitindo ao leitor interessado en maiores pormenores a referida memoria
técnica final (LADRA, 2010b).

Anuario Brigantino 2012, n° 35

43



LOIS LADRA

Fig. 4: Perspectiva cenital do camifio empedrado. Escala bicromatica de 1m. Foto: Lois Ladra.

ESTRUTURAS IDENTIFICADAS NAZONADA PORTA DOS CARROS

A entrada ao interior do cenobio de Samos para quen chegaba pola sua banda levantina
foi tradicionalmente realizada a traverso da denomiRadt dos CarrosNesta zona,
diversos arranxos urbanisticos exteriores e a implantacion no ano 2002 de unha lifia eléctrica
de baixa tension tifian colmatado boa parte do piso de circulacion orixinal. No decurso dos
labores de remocion controlada de sedimentos identificaronse por baixo dos mesmos
duas estruturas singulares: un pequefio treito de conduta hidraulica en cachotaria de xisto
(EXT-UEE-03-E1) e un camifio en rampla a base de coios-(E2E-05-E3) (figs. 4 e 5).

O camifio en rampla amosouse como unha estrutura pavimentaria confeccionada a
base de seixos rolados dispostos ordenadamente entre a parede exterior do mosteiro e o
muro que discorre paralelo a el, a uns 4 m. de distancia. Estrutirase a xeito de antiga rua
empedrada que comunicaba a zona inmediata ao rio Sarria co acceso ao mosteiro de Samos
pola xa mentada Porta dos Carros.

Descofiécese a sua extension orixinal completa, se ben que na zona obxecto da actuacion
amosaba un estado de conservacion moi bon, agas en certas zonas moi puntuais nas que
presentaba algunhas eivas e descunchados. Unha das alteracions mais graves que amosaba
correspondia & gabia de implantacion do circuito eléctrico soterrado, que destruiu en
datas relativamente recentes o treito de camifio empedrado mais encostado & parede oriental
do mosteiro. Outra alteracion importante deste camifio produciuse na &rea de implantacion
da conduta hidraulica e do saneamento moderno, impedindo determinar a sua extension
orixinal completa. Supera os 20 m. de desenrolo lineal, conservandose hoxe cando menos
case que uns 100%me superficie.

O seu perfil é lenemente descendente desde a zona do rio até o acceso adcenobio.
organizacion do pavimento amosa unha serie de modulos separados regularmente a
intervalos de 6,20 /6,30 rAs delimitacions destes modulos remarcanse con elementos
transversais de cantaria de granito ou con coios de maior tamafio dispostos en lifia recta
perpendicularPor indicacion dos servizos técnicosAtgueoloxia eArquitectura da
delegacion provincial lucense, conservouse & vista o tramo que fica entre a Porta dos
Carros e a escadaria inmediata & ponte sobre o rio Sarria, dotando a zona encostada ao
muro do mosteiro dun novo sistema de drenaxe, no lugar que ocupaba anteriormente a
gabia de implantacion do cableado eléctrico da linea de baixa tension (fig. 5).

En resumidas contas, os labores de control arqueoléxico da remocion de sedimentos
no espazo exterior do Mosteiro de Samos afectado pola presente intervencion permitiron

a descuberta e posta en valor de va
elementos estruturais de intere
arqueoléxico, histérico e patrimoni
destacando entre todos eles a recupera
para uso e desfrute publico dun pequé
treito urbano empedrado do que teria d
no seu dia o tradicional camifio
peregrinacion a Compostela ao seu p
polo cenobio samonense.

ESTRUTURAS IDENTIFICADAS NAS Flg 5. Aspecto final dos traballos de
ESTANCIAS DO CLAUSTRO MAIOR recuperacion das estturas no sector exterior

Unha vez transpostaPorta dos Carros
accediase aGlausto NovosamonenseéAntes desta intervencion, o acceso realizdbase
por un piso inclinado de cemento, que daba lugar a unha sala dividida en duas estancias
por un tabique de tixolo extrusionado. Co desenvolvimento das obras, o referido tabique
foi eliminado, ao tempo que se recuperou a cota orixinal do piso de circulacion, anteriormente
oculto por diversos pacotes de sedimentos de recheo.

Afortunadamente, a retirada controlada destas camadas deposicionais permitiu
identificar a existencia dun novo piso empedrado a base de coic)ENT3-E1), disposto
a mesma cota que a da soleira de acceso ao patio do claustranizacion dispositiva
deste pavimem, relativamente ben conservado e que apenas precisou de traballos de
consolidacion, consistia nun desefio cruciforme que xeraba catro recadros recheados de seixos
rolados (figs. 6 € 19).

Nas salas que foron designadas comdS8J% S3 apenas se identificaron estruturas de
certo interese. Os pisos de circulacién previos & intervencion eran nestas tres estancias de
cemento e por debaixo deles a totalidade & ——
unidades estratigraficas deposicionig
correspondian a diferentes niveis de rec
base de sedimentos de obra. No enta
convén destacar a identificacion de va
unidades estratigraficas estruturaisi, por
exemplo, na Sala 1 foron documentadog
restos de unha arqueta moderna (S1-U
02), un zécalo de cimentacion muraria (
UEE-03-E1), unha zapata (S1-UEE-04-E2)
murotransversal (S1-UEE-05-E3). Na Sald
foron descubertas unha soleira de pas
entre estancias (S2-UEE-02-E1), os req
dun muro de desenvolvimento transver
(S2-UEE-03-E2) e dous zo6calos ¢
cimentacion (S2-UEE-04-E3 e S2-UEE-Q
E4). Na Sala 3 identificaronse unha arqu
moderna (S3-UEE-02), dous zécalos &
cimentacion (S3JEE-03-E1 e S3-UEE-04-Fig. 6: Detalle do piso de circulacion empedrado
E2) e unha soleira de pasaxe entre duas"@ sala de entrada da Porta dos Carros.

estancias (S3-UEE-05-E3). No caso desta Ultima sala, un dos niveis de entullo de obra
correspondia claramente aos traballos de recuperacion aqui desenvolvidos con
posterioridade ao grande incendio de 1951.

Contrariamente ao que aconteceu nas salas S1, S2 e S3, algunhas das estruturas
identificadas nas salas S4, S5, S6 e S7 manifestaron un grande interese construtivo e
funcional pola novidade que representan.

Na Sala 4 existia un piso moderno de cimento (S4-UEE-01), por baixo do cal se atoparon
dous niveis de recheo (S4-UED-01 e S4-UED-T&dlos eles agochaban os zécalos de
cimentacion das diversas paredes da estancia (S4-UEE-02-E1, S4-UEE-03-E2 e S4-UEE-04-
E3) e unha arqueta (S4-UEE-07-E6), co seu propio sedimento de recheo (S4-U&D-03).
grande novidade nesta sala foi a descuberta de unha grande canle soterrada a xeito de
tinel, que se prolongaba por debaixo das paredes das salas 4, 5 e 6. Esta canle (S4-UEE-05-
E4) atopabase desactivada por unha construcion recente a xeito de tampoén (S4-UEE-06-
E5).A canle tifia sido construida orixinalmente en alvenaria de xisto tomada con morteiro
de cal hidaulica, sendo rematada no cume por unha falsa béveda de xisto disposto en
chapacufiaA traverso da realizacion de diversos inquéritos orais entre os frades de maior
idade ficamos a saber que esta canle soterrada era databel na década dos 60 do século XX e
gue tifia sido concebida orixinalmente para servir de canalizacién soterrada da auga que debia
pofier en funcionamento unha dinamo eléctrica que ia ser instalada na sala 5 (fig. 7).

A conduta, soterrada a xeito de tinel, amosaba un alzado de perfil subregtaagular
piso lousado e as paredes laterais conformadas a base de cachotaria de xisto tomada con
argamasa de cal, posteriormente recebada con cementd gfis. anchura, regular e
constante, € de 1,25 m., amosando nesta sala unha lonxitude total de 4,75 m. prolongando
0 seu desenrolo nas salas 5& $ua fondura maxima relativa é de -1,5%maixa que a

Fig. 7: Perspectiva xeral da canle soterrada da sala 4, unha vez desmantelada a sua cuberta.

Fig. 8: Croquis xeral da planta da sala 6, con indicacion das estruturas exhumadas.

conforma tivo que ser desmontada até a cota de obra necesaria e logo tapada novamente
por motivos de seguridade.

As lembranzas que nos foron transmitidas oralmente polos monxes de maior idade que
hoxe habitan no mosteiro, permitironnos identificar a existencia, orixe e funcionalidade
desta canle, asi como das estruturas a ela asociadas, espalladas polas salas 4, 5 e 6. Esta
derivacién da auga do rio Sarria formaba parte de unha serie de obras proxectadas polos
monxes, de cara a posta en funcionamento de un enxefo hidroeléctrico que, finalmente,
non se chegaria a pofier en andamento (FOLGAR e 2108: 191).

Na Sala 5 existia un piso de circulacién a base de lousas (S5-UEE-01) e unha moderna
arqueta (S5-UEE-02), por baixo dos cales se identificou un nivel de recheo (S5-UED-01)
gue ocultaba varias estruturas e zapatas de cimentacién das paredes laterais (S5-UEE-03-
E1l, S5-UEE-04-E2, S5-UEE-05-E3, S5 UEE-06-E4), asi como os restos de duas estruturas
murarias indeterminadas (S5-UEE-07-E5 e S5-UEE-08-E6) e o prolongamento da referida
canle soterrada a xeito de tunel (S5-UEE-09-EBala 6 ou antiga carpintaria € unha das
estancias nas que foron identificadas un maior nimero de estruturas (fig. 8).

A xeito de breve resumo, pddese dicir desta estancia que posuia un piso moderno de
cemento (S6-UEE-01), por baixo do cal se atopaba un potente nivel de recheo (S6-UED-01)
gue agochaba diversas estrututas$, para alén dos restos de unha soleira que comunicaba
as salas 6 e 7 (S6-UEE-02), rexistrouse a presenza xa arruinada de unha fornalla construida
en tixolo (S6-UEE-03), dun antigo piso de circulacién elaborado a base de baldosin ceramico
(S6-UEE-04-E1), dos restos de catro muros divisorios transversais (S6-UEE-05-E2—S6-
UEE-06-E3, S6-UEE-07-E4, S6-UEE-08-E5 e S6-UEE-09-E6—S6-UEE-10-E7) e da caixa a
xeito de pozo (S6-UEE-11-E8) que supostamente iria acoller a dinamo de producién de
electricidade xa referida anteriormente.

Fig. 9: Sala 6. Pormenor do piso ceramico posto ao descuberto na intervencion arqueoloxica.

Sen dubida algunha, a estrutura de maior interese patrimonial € o piso de baldosin
ceramico. Tratase dun antigo nivel de circulacién que se atopaba nun estado de
conservacién moi bon, acadando aproximadamente uns 17 m2 de superficie. O referido
pavimento amosa un feitio subrectangular que se corresponderia co piso de circulacion
de unha antiga division ou peza individualizada da Sala 6. Esta conformado por baldosins
cadrangulares de barro cocido, de 26 x 26 cm. Esta antiga estancia aparece perfectamente
delimitada en planta polas paredes mestras Norte, Sul e Oeste da Sala 6, pola soleira de
paso entre as salas 6 e 7 e pola propia superficie do piso ceramico.

A extension orixinal do pavimento ceramico prolongabase por debaixo da lareira situada
neste extremo da sala 6, comunicandose co piso interior da area de combustion do forno
de pan identificado na sala 7, do que mais adiante falardi@odo en conta o seu
elevado valor histdrico e patrimonial, foi preservado e valorizado de cara a unha eventual
futura musealizacion (figs. 9 e 20).

A lareira integrada na parede ocidental da Satadsase como unha magnifica fabrica
de cantaria de granito, con decoracion a base de paramentos escadrados por molduras
concéntricas, conformando unha graciosa xustaposicion de meiopas.do comezo
das obras, o seu piso de cemento situabase lixeiramente por cima do nivel de circulacién
da estancigAo retirar a camada de recheo (UED-01), comprobouse que a base do piso da
lareira estaba conformado por unha estrutura recente en cachotaria de xisto recebada
superficialmente con cemento. Foi desmantelada para permitir apreciar mellor a cAmara de
combustidn do referido forno de pan. O tiro da lareira proxéctase verticalmente até o
exterior onde conforma unha bela cheminé perfectamente integrada no tellado da cruxia
meridional do claustro novAlguns dos restos arqueoloxicos de antigos muros divisorios

poden ser identificados en planimetrias antigas (i. e. S6-UEE-09-E6 e S6-UEE-10-E7 en
DURAN, 1947; S6-UEE-05-E2 e S6-UEE-06-E3 en DERGRIILLA, 1986: 26).

Por outro lado, foi identificada a antiga caixa en alvenaria de xisto (S6-UEE-11-E8) que
supostamente iria albergar a dinamo eléctrica da primeira metade do século XX. Esta
dinamo nunca chegou a ser implantada. No entanto, a sua caixa de acollimento conférmase
como o0 espazo cara ao cal se dirixe a canle soterrada que atravesa o subsolo das salas 4 e
5. Con posterioridade a construciéon da canle e da caixa para a dinamo e unha vez
desestimado o seu destino funcional primixenio, este habitaculo cadrangular foi
reaproveitado como pozo séptico no que se recibian diversas canalizacions de saneamento
de augas pluviais e fecais. Coas obras de restauracién encetadas logo do incendio de 1951
reducironse polo seu extremo norte as medidas orixinais da caixa, coa construcion de unha
nova parede de cachotaria de xisto que deixaria o oco actual con unha plantade 1,95 x 1,70
m.A parede interior mais oriental foi parcialmente recebada con cemento desde a base até
pouco menos de 1 m. do plaswperficial. Se contamos a estrutura externa na sua totalidade,
coas paredes de cachotaria de xisto, ésta ofreceria unhas dimensiéns maximas de 3,75 x
2,94 m., con unha cota mais elevada de -0,04 m. coincidinte co topo dun grande sillar de
cantaria granitica reaproveitado como parte do fecho dun dos extremos ou recantos do
pozo. Durante o control arqueoldxico constatouse o feito de que, coas obras posteriores
ao incendio de 1951, o pozo tifia sido cegado superficialmente con un planchado de
formigén armado que houbo que desmant@lsemade, ao desentullar o interior deste
pozo constatouse o feito de que a sua base comunica co leito do rio Sarria ou Oribio, o cal,
segundo diversos informantes, permitia a evacuacion directa das augas do mosteiro ao
exterior ao tempo que permitia que coas periddicas medras do cauce se realizaran de xeito
natural os labores de limpeza do seu fondo, que superaba os 2,50 m. de potencia.

Na Sala 7 ou antiga frutaria foi documentada unha sinxela secuencia deposicional: por
debaixo do piso superficial de cemento (S7-UEE-01) atopabase un potente nivel de recheo
(S7-UED-01) que ocultaba os restos de dous antigos muros paralelos (S7-UEE-02-Ele S7-
UEE-03-E2), a cabeceira dun forno de pan (S7-UEE-04-E3) e unha canaleta de esgotos (S7-
UEE-05-E4).

O primeiro dos muros transversais (S7-UEE-02-E1) correspondia, segundo informaciéns
orais dos monxes mais vellos, a un poio ou baseamento de pedra que dividia o piso da
frutaria de unha plataforma elevada de madeira sobre a que se situaba o mostrador da
licoraria, separada do chan por tres chanzos de madeira. Logo do incendio de 1951 e das
posteriores obras de reforma, acabaria por ficar soterrado.

Os restos do segundo muro transversal (S7-UEE-03-E2) relacibnanse con unha antiga
division interior desta sala, de datacion absoluta ainda por establecer

A estrutura designada como -&$JEE-04-E3debera ser identificada formal e
funcionalmente como os restos da cabeceira de unha complexa estrutura de combustion
relacionada orixinalmente coa elaboracion do paelacién estratigrafica directa do seu
lousado interior co piso de baldosin ceramico da sala 6 denotaria unha eventual antigtiidade
edilicia e coetaneidade funcional de ambas as construcions. Conserva perfectamente
definida a planta orixinal, de feitio ultrasemicirculer lembranzas dos monxes mais vellos
do mosteiro aseguran que tifia funcionado como forno de pan con cuberta abovedada. Por
mor do seu interese histérico e arqueoloxico, estes restos foron preservados e valorizados
in situ. Para alén disto e como xa sinalamos ao tratar da Sala 6, do outro lado desta mesma
parede consérvanse unha fermosa lareira con paramentos de cantaria de granito e o piso

orixinal de baldosin ceramico, sen esquecer o feito de que o tiro compartido por ambas
estruturas de combustidn aparece marcado ao exterior do edificio como unha airosa cheminé
de pedraTodo elo conforma un harmonioso conxunto do que se ten denominado
«arquitecturas do lume e do fume», con un grande valor histérico, arqueoléxico e patrimonial.
O piso interior da camara de combustion amosa un pavimento de lousas escadradas,
localizado & mesma cota que o piso de baldosin da sala 6. En relacién coa cabeceira do
forno, s6 se conservaban os seus alicerces, con unha cota superficial de -0,11 m. e unhas
dimensiéns maximas en planta de 2,85 x 2,05sparedes acadan o 1,25 m. de anchura en
alguns tramos.

Até aqui, temos visto un breve resumo das principais estruturas que foron
documentadas ao longo desta intervencién arqueoldxica de caracter preventivo. Os
resultados expostos permitennos efectuar unha leitura en clave histérica do rexistro material,
estrutural e deposicional. Para elo contamos, ademais, coas fontes bibliograficas,
planimétricas e fotograficas que reflicten a microhistoria mais que milenaria do conxunto
cenobitico samonense. Lembremos, unha vez mais, que a intervencién que estamos a
relatar afectou exclusivamente ao denominado Claustro Grande ou do Padre Feijoo, asi
como ao sector exterior de acceso oriental ao cenobio pola Porta dos Carros. Para unha
mellor comprensién da aportacion do control arqueoléxico a historia samonense
dividiremos a exposicidn en dous apartados diferentes, cada un deles correspondente a
unha das &reas intervencionadas: o exterior e o interior do cenobio.

BREVE RESUMO DOS DAOS RELATIVOS A AREAEXTERIOR

No sector exterigra area abranxida, ainda que de importantes dimensiéns (+/2140 m
redldcese a unha faixa de pouco mais de catro metros de ancho encostada ao cenobio,
entre a Porta dos Carros e a escadaria do recanto suklesteuencia estratigrafica
documentada pddese relacionar basicamente con tres episodios construtivos claramente
diferenciados: a adecuacién dun antigo camifio empedrado, a elevacion da cota do piso de
circulacion exterior e a urbanizacién da superficie en datas finisecélaadisados estes
procesos de maior a menor antiglidade atopariamonos coas seguintes etapas:

Un Primeiro Episodio Construtivo ou «preexistencia edilicia» para o geigamos que
sinalar a presenza dun «antigo» nivel de circulaciéon ou camifio empedradoEEXD5-
E3), delimitado orientalmente por un muro de cachotaria de xisto-(E2EF04-E2).
Descofiecemos a sua relacion estratigrafica e construtiva co Claustro Novo, pois as obras
de implantacién do cableado eléctrico encostado & parede oriental do devandito claustro
eliminaron por completo a posibilidade de establecer calquer relacidn de contigliidade
fisica directa entre o camifio e 0 mosteiro. Porén, a nivel hipotético poderiamos establecer
unha relacién de coexistencia entre camifio e claustro novo, tendo en conta que as cotas
superficiais do primeiro a altura da Porta dos Carros e da Entrada son homologéabeis
topograficamenté memoria oral dos monxes, que recla até os anos 20 do século pasado,
descoriecia por completo a existencia deste pavimento antes da sua identificacion e posta
ao descuberto.

Posteriormente, teriase producidd@agundo Episodio Construtivono que a cota do
nivel de circulacion exterior do mosteiro a altura da Porta dos Carros seria recrecida uns 70
cm., provocando o entullamento do camifio e do seu muro de delimitacién oriental con
unha potente camada de recheo (BXHED-02) na que se integraron diversas
infraestruturas de sanemaento hidraulico, entre as que convén sinalar unha conduta co

chan interior de pedra (EXUEE-03-E1) e
mais unha canalizacién de cemento con s|
de tixolo (EXTUEE-02). Existen altas
posibilidades de relacionar hipoteticamel
os resultados finais deste segundo episc
construtivo no espazo exterior do moste
coa construcion da estrada LU-633 Sari
Pedrafita, contra os mediados do século
Finalmente, oTerceiro Episodio
Construtivo suporia un conxunto d
pequenas mudanzas entre as que haberiz
salientar a moderna configuracion urbanisticarig. 10: Amostra de restos de Olaria de
deste sectoro soterramento do cableado Tradicion Popular ecuperados na zona
eléctrico (EXTUED-01) e a habilitacion ou exterior do mosteiro.
reforma do piso de circulacion peonil (EXT

UEE-01) A maiorparte destas obras foi realizada na década final do século XX e a comezos

da primeira do XXI.

O espazo exterior foi 0 que proporcionou a maior cantidade de restos materiais
recuperados ao longo desta intervencion, concretamente case que 2/3 do total. Estes
materiais proceden do nivel de recheo intermedio entre o nivel de circulacion moderno e o

piso empedrado, comprendendo elementos ceramicos, vitreos, metalicos e liticos.

Se agrupamos por categorias estas ergoloxias, teriamos un total de seis conxuntos a
destacarglobalmente databeis entre os séculos XVI e XX, dos que fariamos o seguinte

resumo e balance.

En primeiro lugar sobrancean cuantitativamente os fragmentos ceramicos

correspondentes ddarias de tradicién popular (OTP), todas elas confeccionadas a

roda, con formas xenéricas vencelladas a recipientes de uso doméstico e acabados en
moitas ocasions vidrados, en tons melados e verdosos. Supofien un total de douscentos
noventa e tres fragmentos (SAM-09-1/293). Cronoloxicamente sitlanse a volta dos séculos
XVIII-XIX-XX e, a falta dun estudo exhaustivo, resulta altamente probabel que entre eles

se atopen formas elaboradas localmente, en obradoiros particulares de caracter pre-

industrial, pertencentes a oleiros cofiecidos conaaxeiros de Sampdocumentados
etnograficamente (GARCIALEN, 1983: 233-
247). En varios casos foi posibel realiz
remontados parciais de algunhas for
significativas (fig. 10).

Por outra banda, os restosrdeipientes
delouza, predominantemente de formas abe
e vencellados ao servizo de mesa, ta
aparecen represglos neste espazo, con
total de setenta e nove fragmen
documentados (SAM-09-294/3727
identificacion de dous fragmenta
pertencentes a un prato decorado coa «
castellana» da denomina&rie Ticolor  Fig. 11: SAM-09-297/298. Fragmentos dun
dos obradoiros d&alavera (SAM-09-297 eprato da Serie ficolor, de Blavera de la Reina.

298) lévanos a unhas producions pintadas a
man, datadas entre a segunda metade do
século XVI e a primeira metade do XVII
(CASTRO, 2009:126).

Asemade, neste mesmo grupo da louza
tamén se rexistraron outras producions,
desta volta elaboradas e decoradas
industrialmente na fabrica lucense de
Sargadelos (SAM-09-294/296), vencellabeis

Fig. 12: SAM-09-294/296. Fragmentos do borc?ngmelra ou Cuatg .Epoca ainda que con
de unha sopeira de Smdelos. &rceira época. maiores probabilidades naquela, con
datacions absolutas entre os anos 1845 e

1862 (QUIROGA, 2003: 111).

En canto awidro, sé se recuperou un fragmento correspondente ao fondo dun recipiente
de corpo tendencialmente cilindrico (SAM-09-378jortunadamente, a base ainda
conservah un breve texto perfectamente lexibel, que reza «VIUDAS VILELLA Y CiA», o cal
nos permite datalo entre o Ultimo terzo do século XIX e a primeira metade do século XX.

Tamén se documentou neste nivel de recheo unha importante cantidbeateaos
metalicos con un total de dezanove rexistros (SAM-09-374/392), entre 0s que atopamos
principalmente bronces e ferros. Moitos deles corresponden a fragmentos ou pezas de
dificil interpretacion funcional, ainda que podemos recofiecer doadamente 0s seguintes:
un numisma de cobre (SAM-09-374), cinco tacholas (SAM-09-381/385), unha pesada esfera

Fig. 13: SAM-09-374. Montaxe fotografica con anverso e reverso da moeda
de oito maravedies de cobre.

(bala?) de 18 mm. de didmetro (SAM-09-388) e tres pregos ou cavillas (SAM-09-390/392).
O elemento metalico que sen dubida presenta un maior interese histérico, econémico e
mesmo material € a moeda, correspondente a unha peza de oito maravedies (HEISS, 1865:
Lam. 33, n.° 22), acufiada inicialmente a muifingeniode Segovia, durante o reinado de
Felipe 111 (1598-1621) e moi probabelmente en 1604, debido a que o terceiro dixito da data
€ claramente un «0». Esta moeda ainda amosa dous reselos posteriores & emision. O
primeiro é un «XlI» correspondente ao decreto de 1642 de Felipe Illl. O segundo reselo,
gue € o que aqui mais nos interesa, vencellariase ao Decreto de 1651-52, polo que estas
pezas devallian o seu valor até voltar a valer novamente oito maravedies. Isto aprézase no
«8» do reselo. Carece do terceiro reselo que dataria de 1654-55, co cal haberia que datar a
sua circulacion entre 1651 e 1654, con perda efectiva nestes momentos ou en anos
lixeiramente posteriores que, en todo caso, nunca acadarian o ano 1660 (CENTENO, 2006).
Finalmente, no que se refere aos elementos de natureza péliteguapenas se
recuperaron un fragmento de lasca de silex retocada (SAM-09-393), unha pequena peza
subesférica de pasta vitrea ou acibeche (SAM-09-394) e varios bloques de granito labrado,
correspondentes a restos construtivos reaproveitados como material de entullo e recheo.

BREVE RESUMO DOS DAOS RELATIVOSAOS ESRZOS INTERIORES.

Como xa referimos anteriormente, as obras de control arqueoléxico afectaron a unha
serie de estancias localizadas principalmente nas cruxias oriental e merididnpatON.
Claustro Novo, sen comprender en ninglin caso a totalidade das exisgtefwego dos
labores de seguimento identificaronse unha grande cantidade de unidades estratigraficas
estruturais e deposicionais que xa foron resefiadas en capitulos anteriores. Sexa como for
o certo é que puidemos identificar evidencias arqueol6xicas de diversos episodios
construtivos, dos que trataremos a continuacién. Basicamente poderiamos falar de
momentos edificatorios eventualmente relaciondbeis cos séculos XVII, XVIII, XIX e XX.
Para moitos deles temos suficiente documentacion histérica ou memoria oral ainda viva,
capaces de ofrecer interpretaciéns funcionais convincentes e coherentes. Para outros
sinxelamente teremos que encetar a dificultosa via da hiptese ou proposta interpretativa,
sen demasiadas garantias de exactitude. Porén, todas estas estruturas ilustran diversos
momentos da vida do cenobio samonense que veremos resumidamente de seguido.

Un Primeiro Episodio Construtivo, anterior & ereccion do Claustro Novo e xenericamente
databel nos séculos XVI-XVII ou mesmo antes, viria dado pola presenza dun gran muro
transversal asoellado no subsolo das salas JAm@sa unha considerabel anchura, a
volta do metro, asi como unha boa factura a base de cachotaria de xisto tomada con
morteiro de cal. Estruturalmente sitiase por debaixo de varias paredes as que serve
parcialmente de cimentacion e deposicionalmente localizase baixo potentes niveis de entullo
de obraAo sabermos por documentacion histdrica precisa que as obras de construcion
do claustro novo tiveron lugar entre o tltimo cuarto do século XVII e a primeira metade do
XVIII, vémonos na obriga de datar este longo muro transversal nun momento aBterior
por iso que a nosa proposta de adscricion cronoldxica xenérica artéllase a volta das
decimosexta e decimoséptima centurias. Infelizmente, debemos recofiecer que ignoramos
a funcionalidade primixenia deste muro, ainda que non seria de desbotar a hip6tese de que
a longa duracién das obras de construcién do claustro novo implicase algin episodio de
replanteo planimétrico co que poderiamos relacionar esta potente estrutura. Para alén
disto, a momentos anteriores & construcion do claustro novo tamén se poden adscribir

algunhas das ergoloxias recupera-
das, como por exemplo outros tres
fragmentos da Serie Tricolor de
Talavera (SAM-09-424, 425 e 436),
todos eles precisamente recupera-
dos na sala 1 e datados xenerica-
mente entre 1550 e 1650.

OSegundo Episodio Construtivo
viria dado polas grandes obras que
supuxeron a ereccién do Claustro
Novo (finais do século XVIl-primeira
metade do XVIII). Neste caso, a
totalidade das numerosas estruturas
de alicerzado e cimentacién desta
ambiciosa construcion identificadas
ao longo dos traballos, permitennos
relacionalas directamente con esta
fase edilicia, asi como os pisos de
circulacion empedrados e algunha
que outra infraestrutura de
saneamento elaborada en xisto,
como a documeatla nasala 7. Este
momento construtivo, no que o
principal protagonista seria a
cachotaria de xisto tomada con
morteiro de cal, teria dado lugar &
maior parte das estruturas antigas
que vimos de referir nos apartados
anteriores, sala por sala.

UnTerceiro Episodio Constru-
tivo de dificil datacién absoluta por
ausencia de documentacion espe-
cifica e de estruturas claramente
asociadas a materiais diagnosticos, vencellariase hipoteticamaltite@ouarto do século
XIX, no que, unhavez superadas as fases de exclaustracion e abandono, os monxesTeocupari
0 cenobio, encetando novas obras a partir de A8@Mnhas das estruturas eventualmente
databeis nestes momentos, con todas as debidas reservas, serian o forno de pan da sala
7 e 0 piso de baldosin ceramico da sala 6.

Cuarto Episodio Construtivo. En 1951 produciuse un devastador incendio que afectou
a boa parte do Mosteiro de Samos, reducindoo a cinzas, agas a sua estrutura basica en
pedra. Como consecuencia deste triste episodio encetouse unha nova etapa de obras de
rehabilitacién do cenobio, substituindo diversos elementos edilicios antigos por outros
novos, principalmente forxados, estruturas portantes e cubertas (fijleb#ds obras
usaronse en gran medida materiais construtivos propios da época, como o formigén armado,
0 cemento, os tixolos extrusionados e os ladrillos macizos de fabricacion indusisial.
episodio construtivo corresponden moitas das infraestruturas de saneamento identificadas

Fig. 14: Efectos do incendio de 1951 na Sala 7.
Arquivo Fotogréfico da Real Abadia de Samos.

Fig. 15: Antiga carpintaria da Sala &rquivo Fotografico da Real Abadia de Samos.

(condutas e arquetas), asi como os potentes pacotes de recheo que recreceron as cotas
dos niveis de circulacién da maioria das estancias, xunto cos toscos pisos de cemento que
deron remate superficial as reformas. Estas obras provocaron unha reordenacion espacial
e funcional de moitas das salas, especialmente a 6 e a 7, derribando paredes divisorias
anteriores e soterrando baixo os escombros os restos das mesmas, asi como o pavimento
de baldosin ceramico.

Finalmente, convén sinalar o feito de que moitas destas estancias do Claustro Novo
mudaron de organizacion espacial ao longo dos dous ultimos séculos. Estas mudanzas
afectaron principalmente & distribucion e & organizacion espacial das mesmas, asi como
aos seus accesos, podéndose apreciar claramente na bibliografia disponibel.

Asi, por exemplo, se tomamos como referencia o plano de Outubro de 1942 publicado
na obra de Duran (1947) e o que aparece en De La Portilla (1993b) e os comparamos co
rexistro planimétrico inmediatamente anterior ao comezo desta intervencion poderemos
observar o que vimos de indicar (figs. 16, 17 e 18).

Dentro deste mesmo episodio construtivo, teriamos as obras de construcion da dinamo,
databeis na década dos 60 do século XX e do que temos constancia historica grazas a
memoria oral dos monxes samonenses, vencellariase coa tentativa de posta en
funcionamento de un enxefio hidraulico para o cal foi necesario abrir un espazo de acollida
na sala 6 e unha longa canalizacion soterrada baixo o subsolo das salas 4, 5 e 6. Unha vez
construida a infraestrutura necesaria, diversos preitos legais con un vecifio impediron
que esta fabrica de luz chegara a funcioaiada que si se conservaron os restos do seu
trazado orixinal, até agora completamente oculto.

Figs. 16, 17 e 18: pormenores do Claustro Novo nas planimetrias de 1942, 1993 e 2008.

VALORACIONS FINAIS

A totalidade dos estudos consultados sobre o mosteiro de Samos coinciden en sinalar
0 Ultimo cuarto do século XVII como o intre histérico no que se encetou a construcién de
tres das catro cruxias do Claustro Novo, entre elas as dlas que agora nos ocgpan (cfr
ex. CASTRO, 1912, n.° 83: 137; DURAN, 1947: 55; HORA, 1984: 32).As obras de
construcién do tamén denominado «Claustro Grande» ou «Claustro do Padre Feijoo»
estiveron proxectadas e dirixidas inicialmente polo monxe arquitecto Pedro Martinez,
vencellado ao mosteiro burgalés de San Pedro de Cardefia. Porén, o remate definitivo
deste claustro non se produciria até os comezos da segunda metade do século XVIII,
concretamente durante o mandado do abadente Marin, que abranxeria o periodo
comprendido entre 0s anos 1757 e 1761 (ARIAS, 1992: 224; FOLGAR, 2006: 215-220).

O seguimento arqueoldxico das obras de adecuacion de espazos exteriores e interiores
da planta baixa da Resbadia de Samos serviu para documentar a existencia de numerosas
estruturas que até agora permanecian descofiecidas ou mesmo soterradas. De non terse
realizado esta actuacion preceptiva, toda esta inxente documentacion arqueoléxica teriase
perdido irremisibelmente ou, no mellor dos casos, continuaria a permanecer oculta baixo
0s novos pisos de circulacion.

Ao longo deste artigo expuxemos, describimos, analisamos e interpretamos unha grande
cantidade de restos estruturais que, podendo mesmo recuar até momentos construtivos
anteriores a erecciéon do Claustro Novo, acomparfaron a sUa historia, desde finais do
século XVII até os nosos dias.soma de contributos procedentes de dasfentes
tense manifestado como unha achega metodoléxica especialmente fructifera: as planimetrias
disponibeis na bibliografia samonense, os novos achados arqueoléxicos, 0s inquéritos orais...
Asi, por exemplo, poderiamos referir as diversas funcionalidades dun mesmo espazo monastico

Fig. 19. Entrada ao Claustro Novo pola Porta
dos Carros. Estado final do piso recuperado.

como é o da Sala 7, que pasou por diversos
momentos que nos narran actividades

directamente ligadas a vida cotia dos monxes:
panadaria, licoraria, frutaria, armaceén...

Por outra banda, se a arqueoloxia de
xestion case sempre conleva a destrucion
de estruturas, unha das principais
aportacions desta intervencion foi a de
recuperar espazos, pisos e construcions que
seran integrados nas salas de exposicion da
Real Abadia. Entre todos estes elementos
de grande valor patrimonial poderiamos
salientar o camifio empedrado exterior que
conduce & Porta dos Carros, actualmenigs. 20 e 21. Antigo piso ceramico e cabeceira
recuperado para uso e gozo publico, do forno de pan recuperados nesta
lembrandonos asi a existencia pretérita dun intervencion.
mais que probabel treito de via xacobea.

Asemade, o piso empedrado da entrada oriental ao Claustro Novo, estruturado a xeito de
pavimento interior de planta subrectangubadenado en esquema cruciforme, constitie
outro exemplo de recuperacion patrimonial (fig. 19).

Para alén disto, tamén se recuperou, na que teria sido unha peza individualizada da
Sala 6, un antigo piso de baldosin ceramico en perfecto estado de conservacion, asi como
os restos da cabeceira de un forno de pan realizado en cachotaria de xisto, na Sala 7 (figs.
20e21).

Non é este o0 momento nen o lugar de levar a cabo unha revisién aprofundada da
historia do cenobio samonense ou do seu claustro novo sobre a base das estruturas
documentadas e os materiais recuperados. Porén, temos a certeza de que toda esta novidosa
informacion debera ser tomada en consideracion de cara a futuras pesquisas, intervencions
e publicacions, das que iremos dando conta en foros apropiados.

